Gobernuak Ilundáin Haritz-Berri Fundazioari eta Nuevo Futuro Elkarteari Nafarroako Gizarte Zerbitzuetako Kalitatearen III. Saria eman die 

Ilundáin Fundazioak gazteentzako laneratze programa bategatik jaso du saria, eta Nuevo Futuro Fundazioa enplegatuen lan-baldintzengatik saritu dute 

Asteartae, 2010eko irailaren 21a
Ilundáin Haritz-Berri Fundazioak eta Nafarroako Nuevo Futuro Elkarteak Nafarroako Gobernuko Familia, Gazteria, Kirol eta Gizarte Gaietako Departamentuak eta Tomás y Lydia Recari Fundazioak ematen duten Gizarte Zerbitzuetako Kalitatearen III. Saria irabazi dute. Hain zuzen ere, saria Nafarroan gizarte-xedeak dituzten entitateei ematen zaie, zerbitu horien erabiltzaileei emandako arretan eginera onengatik nabarmentzen direnean. 

Ilundáin Haritz-Berri Fundazioaren kasuan, saria Lan Sarreran programari esker irabazi dute, Eginera onak artapenean modalitatean. Programa hori 16 eta 20 urte bitarteko gazteen laneratzera bideratuta dago. Nuevo Futuro Elkartearen kasuan, baloratutako meritua Denboraren malgutasun, uztartze eta kudeaketa erreminta izenekoa da, Eginera onak enpleguaren kalitatean modalitatearen barruan.
María Isabel García Malo Gizarte Gaietako kontseilariak saridunen zerrenda aurkeztu du gaur. Saridunek 3.000 euroko saria jasoko dute. Kontseilariak gogorarazi duenez, Tomás y Lydia Recari García Fundazioarekin batera finantzatu eta antolatutako sari hauen xedea kalitatea sustatzea da, “kalitatea zerbitzuetan, kalitatea azpiegituretan eta, azken buruan, bizi kalitatea”. 

García Malok azaldutakoaren arabera, epaimahaiak hautaketa egiteko lau irizpide erabili ditu: entitatearen izaera berritzailea artapenean erantzun berriak aurkitzerakoan; egineren eraginkortasun nabarmena; egineren jasangarritasuna, ekonomiari, teknikari zein antolaketari dagokienez; eta erreferentzia eredu izateko gaitasuna, beste entitate batzuek antzeko ekimenak garatu ditzaten beste leku batzuetan.

Saria enpleguari
Horrez gain, hirugarren edizio honetan bigarren kategoria bat eman da lehenengoz, Kalitatea enpleguan. Kontseilariak gogorarazi duenez, saria beste kategoriarekin zuzenean lotuta dago, lan-baldintza onek gizarte-zerbitzuen erabiltzaileei eskainitako artapenaren kalitatean eragin zuzena baitute. Horregatik, beste irizpide batzuk ere kontuan hartu dira, hala nola lan-baldintzak, langileen garapen profesionala eta familia-lana uztartzea. 

Nafarroako gizarte-zerbitzuen kalitateari emandako III. Sari honetara hamalau entitate aurkeztu dira. Entitate horiek gizarte-zerbitzuak eskaintzen dituzte buru gaixotasunen, gizarteratzearen, desgaitasun psikikoaren, desgaitasun fisikoaren, adinekoen eta adingabeen esparruetan.
Saridunak hautatu behar zituen epaimahaia gaur goizean bildu da proposatutako entitateei buruz egindako ebaluazioa bateratzeko. Kontseilaria epaimahaiko kide izan da eta Miguel García Aya, Valentziako Generalitateko Gizarte Ongizate Kontseilaritzako Kabinete Teknikoko burua, izan da presidentea. Horrez gain, hurrengo hauek ere epaimahaian egon dira: Miguel Echarri Iribarren, Tomás y Lydia Recari García Fundazioko presidenteordea; Pilar García García, Nafarroako Gobernuko Kalitate eta Ikuskaritza Zerbitzuko zuzendaria; José Manuel Morales González, Madrilgo Erkidegoko Gizarte Politikako, Familien eta Haurren Zuzendaritza Nagusiko Ebaluazio Arloko burua; eta Ignacio Arana García, Nafarroako Bikaintasunaren Fundazioko zuzendaria.
